
po d’hoie nè possibele farese no vestito comm’à l’osanza, ca passaro chelle bone stasciune che se portavano le brache cosute co le coscie, e la cappa che arrevava alle tetelleche, ca mo t’hanno accacciato certe casacche co le pettole fra le ienocchie, lo ferraiuolo fi ali tallune, e de lle mmaneche ne farisse no paro de vurache, vi ca puoie trasire à no palazzo de quacche Signore si non puerte le crespe co la posema ca manco ncè tenuto mente; e no varua d’oro ò no tenellaro si se mette no collaro de zizena scarcioffolato have ciento leverentie dale Segnure, e po no Gentelommo co no collaro smerzato se porria spallare à salutarele ca no n’è fatto cunto, ma lassammo ire chesto; te prego ancora Segnore Viento mio che quanno jammo pe maro no nce fare assediare quinnece, ò vinte iuorne à quacche redduosso, perche nui autre Poete credennoce: Omnia bona cum nobis portare, nce mbarcammo asciutte comme huesse de pruna, e quanno nce ’ntrattenimmo niente niente besogna rosecarece penfi à la pece, e lo fivo dela varca; se puro quarche vota te vuoie ’ncepollare e azirriare non te la pigliare co nui autre vassalle obedientissime vuostre, che pe non te vetare la casa nostra tenimmo le senghe de le fivestre tanto larghe che nice puoie venire fi dinto lo lietto, ma pigliatella co sti ribelle tuoie, che co bone ’ncerate, vitriate, vrasere de fuoco, pel-

